
Disgrifiad o swydd 
Mae Gwasanaethau Gofal Croesffyrdd Ymddiriedolaeth Gofalwyr Gogledd Cymru’n elusen sefydledig sy’n cynnig amrywiaeth o wasanaethau cymorth i ofalwyr di-dâl ac i’r bobl sydd o dan eu gofal.

Rhan allweddol o’n darpariaeth gwasanaethau yw cynnig egwyliau seibiant i ofalwyr di-dâl yn eu cartrefi eu hunain gyda phob ymweliad yn amrywio o 2 i 4 awr.

Bydd y Rheolwr Gofal Cofrestredig yn cytuno ar union ddyletswyddau’r Gweithiwr Cymorth i Ofalwyr cyn iddynt ddechrau darparu cymorth a bydd y dyletswyddau hynny wedi eu gosod mewn cynllun gofal.

Byddwn yn darparu hyfforddiant cynefino cynhwysfawr. Ni fydd y staff yn gweithio heb oruchwyliaeth nes bydd y cyfnod cynefino wedi’i gwblhau’n llwyddiannus.

Teitl y swydd:
Gweithiwr Cymorth i Ofalwyr
Lleoliad:
Bydd y Gweithiwr Cymorth i Ofalwyr yn gweithio yng nghartref y defnyddiwr gwasanaeth ac yn y gymuned leol
Yn gyfrifol i:
Y Rheolwr Gofal Cofrestredig



Prif amcanion y swydd
· Rhoi cymorth i ofalwyr di-dâl a’r person y maen nhw’n gofalu amdanynt yn emosiynol ac yn ymarferol
· Cynnig egwyl seibiant i ofalwyr di-dâl o’u rôl ofalu
· Darparu gofal a chymorth o fewn y cartref ac yn y gymuned leol 

Gallai’r dyletswyddau gynnwys
1.       Darparu cymorth emosiynol, cwmnïaeth ac amgylchedd diogel i’r rhai sydd angen goruchwyliaeth a chymorth.
2.
Helpu gyda thasgau gofal personol yn ôl y cynllun gofal (h.y. mynd i’r toiled)
3.
Cefnogi’r person gydag anghenion gofal a gweithgareddau y tu allan i’w cartref, er enghraifft gweithgareddau cymunedol, siopa neu fynd i apwyntiadau.

Cyffredinol 
· Bod yn ymroddedig i ddiogelu a hyrwyddo lles oedolion a phlant agored i niwed.
· Gweithio o fewn polisïau ac athroniaeth yr Ymddiriedolaeth Gofalwyr bob amser.

· Cydymffurfio â’r Ddeddf Iechyd a Diogelwch yn y Gwaith 1974 a gyda pholisïau’r Ymddiriedolaeth Gofalwyr, gyda phwyslais arbennig ar roi gwybod am sefyllfaoedd peryglus.

· Parchu dewisiadau personol a dulliau o fyw cydweithwyr, gofalwyr a phobl sydd ag anghenion gofal, gan sicrhau bod egwyddorion Cyfle Cyfartal yn cael eu gweithredu bob amser.
· Cydymffurfio â’r Cod Ymddygiad. 

· Gwneud unrhyw ddyletswyddau eraill a allai gael eu hystyried yn gymesur â lefel y swydd a’r dyletswyddau sydd wedi eu nodi yn y cynllun gofal.

Manylion y person
	Hanfodol
	Dymunol


	Profiad

	· Profiad o ddarparu gofal

· Profiad o weithio gydag oedolion a/neu blant sy’n agored i niwed.  

	Cymwysterau
· Ymrwymiad i wneud Diploma lefel 2 mewn Iechyd a Gofal Cymdeithasol o fewn tair blynedd i gael eu penodi. A chofrestru â Gofal Cymdeithasol Cymru


	· NVQs lefel 2 neu 3 mewn Iechyd a Gofal Cymdeithasol / Diploma lefel 2 neu 3 mewn Iechyd a Gofal Cymdeithasol.


	Sgiliau a galluoedd 
· Yn gallu datblygu perthnasau gweithio da â gofalwyr a phobl sydd ag anghenion gofal gan hefyd barchu ffiniau personol priodol.

· Yn gallu gweithio’n annibynnol a chymryd yr awennau gan weithio o fewn polisïau, gweithdrefnau a chanllawiau’r Ymddiriedolaeth Gofalwyr. 

· Yn gallu dangos natur ofalgar a thosturiol.

· Yn gallu dangos sgiliau cyfathrebu llafar ac ysgrifenedig da.  
	

	Gwybodaeth
· Yn deall pwysigrwydd cyfrinachedd.  
	· Yn deall anghenion gofalwyr. 

	Arall 
· Ymrwymiad i ddiogelu a hyrwyddo lles oedolion a phlant agored i niwed.
· Yn gallu gweithio yn y maes dan sylw mewn dull amserol a chost-effeithiol. Bydd gyrwyr yn cael cludo defnyddwyr gwasanaeth fel teithwyr ar yr amod eu bod wedi dal trwydded yrru am o leiaf blwyddyn a heb fwy na chwe phwynt ar eu trwydded.  

· Rhaid i ymgeiswyr fod yn barod i dderbyn gwiriadau sy’n briodol i’r swydd, yn cynnwys gwiriadau gyda chyn-gyflogwyr a’r Gwasanaeth Datgelu a Gwahardd.  

